
論功行賞有差

十二月閣臣張居正率吏書張瀚兵書譚綸奏上　御屛

屛中繪天下疆域旁列上公而下郡太守而上文武群臣

姓名

上命設于　文華殿後省覽

　申文定公爲史官時有袪倦鬼文是年　御筆改魔字

　攷其文作于丙辰歲已十九載

上方十二歲何由見之閒以問文定公公云此內史持入

上覽而喜遂洒筆而公亦以此受　眷且大拜矣〈出小品〉

　主事龔錫爵爲其子方升補五代祖龔弘之蔭張江陵

　票　旨曰罷以後年遠親盡的皆不准補此公節制亦

　自可喜其後遠者定以五十年爲期〈出小品〉

以禮部尙書張四維入東閣

吏部侍郎陶大臨卒贈禮部尙書謚文僖會稽人犬臨貌

不勝衣而識沉守介爲講官諄諄以正心窒欲敬天法祖

爲言在吏部參決大計所汰留多得其當持己寅畏罔失

而尤嚴于取予卒之日橐無餘金士論賢之子允宜甲戌

進士從子望齡己丑會元

　時陶與諸同里世姻諸自禮侍爲吏侍元年卒陶二年

　卒其衘位贈官皆同亦一奇也

--

乙亥〈萬曆三年〉

編修張位請申飭史職以意行政閣臣等議䟽曰　國家

設起居注官日侍左右紀事言執實古者左史記事右史

記言之制迨後詳定官制役設翰林院修撰編修檢討等

官葢以紀載事重故設官加詳原非有所罷廢但自職名

更定之後遂失朝夕記注之規以致累朝以來史文闕略

昔　世宗皇帝嘗諭大學士張璁日日每有左史右史之

官歷代因之我　聖祖創翰林之制亦有編修修撰之名

但未見居此職者盡乃事云是紀錄之職本自備官壙廢

之由實在臣下卽如邇者纂修　世宗皇考實錄臣等祗

事總裁凡所編輯不過總集諸司章奏稍加刪濶槩括成

編至于仗前柱下之語章䟽所不及者卽有見聞無憑增

入與夫稗官野史之書海內所流傳者欲事采錄又恐失

眞是　以兩朝之大經大法雖罔敢或遺而　二聖之嘉

謨嘉猷實多所未備凡此皆由史臣之職廢而不講之所

致也矧我

皇上聰明天授淵哲性　成踐祚以來善政鴻猷班班可

述類非章䟽所能盡見若不及時紀錄力以章圍盛奚垂

法無極臣等仰稽成憲參酌時官徑將一應合行事宜逐

條詳列于後

